
தேவாரத் திருப்பதிகங்கள்

1. தொகுப்புமுறை

தேவார ஆசிரியர் மூவருள் இயலிசைத் தமிழாகிய திருப்பதிகங்களே முதன் முதல் அருளிச் செய்தவர், திருஞானசம்பந்தப்பிள்ளே யாராதலின், அவர் அருளிய திருப்பதிகங்கள் முதல் மூன்று திருமுறைகளாகவும் , அவர்தம் கெழுதகை நண்பராய் அக் காலத்தில் விளங்கிய திருநாவுக்கரசர் அருளிய திருப்பதிகங்கள் நான்காம் திருமுறை - ஐந்தாந்திருமுறை - ஆருந் திருமுறை என மூன்று திருமுறைகளாகவும், இவ்விரு பெருமக்களும் வாழ்ந்த காலப்பகுதியையொட்டிச் சில ஆண்டுகள் பிற்பட்டுத் தோன்றிய நம்பியாரூரர் அருளிய திருப்பதிகங்கள் ஏழாந்திருமுறை என ஒரு திருமுறையாகவும் முறைப்படுத்தப்பெற்ற செய்தி முன்னர் விளக்கப்பெற்றது.

இயலிசைத் தலைவராகிய இப்பெருமக்கள் மூவ ராலும் அருளிச் செய்யப்பெற்ற திருப்பதிகங்கள் முழுவதும் தேவாரம் என்ற பெயரால் ஒருங்கே தொகுக்கப்பெற்றுப் பண் முறை’ எனவும் தலமுறை" எனவும் இருவேறு முறையில் வரிசைப்படுத்தப்பட்டு வெளிவந்து வழங்குதலே யாவரும் அறிவர். இவ்விரு வகையுள் பண்முறையென்பது, திருஞானசம்பந்தர், திருநாவுக்கரசர், நம்பியாரூரர் என்னும் இப்பெரு மக்கள் மூவருள் முறையே ஒவ்வொருவரும் அருளிச் செய்த திருப்பதிகங்களில் அமைந்த பண்களே வகைப் படுத்தி ஒவ்வொரு பண்ணுக்கும் உரிய திருப்பதிகங் களைக் கட்டளே விகற்பத்திற்கு இயைய திரலே தொகுத்து இவ்வாறே மூவர் திருப்பதிகங்களேயும் ஏழு திருமுறைகளாக வகுத்தெழுதிய பழைய முறையாகும்.

		 இப்பக்கம் கடைசியாக 25 பெப்பிரவரி 2018, 04:54 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

